
Formula 1 Shumésportésh Sport Té Fundit

Shtyu Hamiltonin jashté piste, Leclerc kérkon falje publikisht: Gabova...

10/09/2026 19:06
i

Charles Leclerc ka kérkuar publikisht falje pér incidentin me Lewis Hamilton né nisjen e Cmimit t8 Madh té Italisé né Monza, ku piloti britanik pérfundoi né zhavorr dhe humbi katér pozicione.

Né prag té Cmimit t&¢ Madh té Spanjés, né Madrid, Leclerc pranoi se mund ta kishte shmangur situatén. “Incidenti né kthesén e dyté té Monzas éshté dicka qé nuk do t& donim ta shihnim mé kurré.
Pasi i rishikova pamjet, &shté e garté se mund ta kisha menaxhuar mé miré situatén, thjesht duke ngadalésuar makinén dhe duke shmangur vendosjen e Lewis né njé situaté té véshtiré”, deklaroi
piloti i Ferrarit.

Leclerc tregoi gjithashtu se ka folur me shokun e skuadrés pas incidentit. “Eshté njé eksperiencé nga e cila mund té mésoj dhe tashmé kam folur me t&”, shtoi ai. Piloti monegask foli edhe pér
gjendjen e tij fizike pas incidentit t pésuar vetém pak xhiro pas nisjes sé garés né Monza. Leclerc sqaroi se nuk ka mé shqetésime dhe se 8shté gati pér fundjavén e garés né Spanjé.

“Do té jem 100% miré. Vetém menjéheré pas incidentit u ndjeva pak ¢uditshém dhe pata njé marramendje té lehté. Por shumé shpejt, gé té hénén pasdite, u ndjeva mé miré”, tha Leclerc.

Monegasku shtoi se ka kryer disa trajtime pér gafén, aty ku u pérgendrua pjesa mé e madhe e goditjes. “Kam béré disa kontrolle dhe té gjitha kané rezultuar negative. Pra, nuk ka asnjé shqetésim
pér kété fundjavé. Jam gati”, pérfundoi Leclerc.

